
ᓯᓚᑖᓂᑦ ᓱᓕᕆᓂᖅ 
ᐱᔾᔪᑎᖓ 

 

 
1. ᑕᕝᕙᓂ ᐃᓚᒋᔭᐅᔪᒥᑦ ᓇᓗᓇᐃᖅᓯᔪᖅ ᒪᓕᒐᕐᓂᑦ ᓯᓚᑖᓂᑦ ᓱᓕᕆᓂᐅᔪᒥᑦ (ᐃᓚᒋᔭᐅᑦᓱᓂ ᓇᒻᒥᓂ−ᐃᖅᑲᓇᐃᔭᕐᓂᕐᒥᑦ 

ᐊᑭᓕᖅᑐᖅᑕᐅᒐᓂᓘᓐᓃᑦ ᐱᓕᕆᓂᕐᒧᑦ ᓱᓕᕆᓂᐅᔪᒥᑦ) ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᓄᑦ.  

 
ᐊᑐᖅᑕᐅᓂᖓ 
 

2. ᑖᒃᑯᐊ ᒪᓕᒃᑕᐅᕙᒃᑐᑦ ᐊᑐᖅᐳᑦ ᑕᒪᐃᓐᓄ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᒻᒥᑦ ᒐᕙᒪᒃᑯᓐᓂᑦ. 
 
ᑐᑭᖏᑦ 

3. ᓯᓚᑖᓂᖅ ᓱᓂᕆᓂᖅ ᐃᓚᒋᔭᐅᔪᑦ ᓇᖕᒥᓂᖅ-ᐱᓕᕆᕝᕕᖓᓄᑦ ᐊᒻᒪᓗ ᐊᑭᓕᖅᓱᖅᑕᐅᖏᓪᓗᓂ ᐃᖅᑲᓇᐃᔭᕐᓂᖅ, 

ᐊᒻᒪᓗ ᓱᓕ ᐃᖅᑲᓇᐃᔭᒃᑲᓂᕐᓂᖅ ᐃᖅᑲᓇᐃᔭᕐᕕᒃᑯᑦ ᓯᓚᑖᒍᓪᓘᓐᓃᑦ ᓄᓇᕗᑦ ᒐᕙᒪᒃᑯᖏᑕ. 

4. ᐊᑲᐅᓐᖏᓪᓕᐅᕈᑎᖃᕐᓂᕐᒧᑦ ᐃᖕᒥᒨᖓᔪᓂᒃ ᓴᖅᑭᖃᑦᑕᓲᖑᕗᖅ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᖅ ᐃᓅᓯᕐᒥᓄᑦ, 

ᐃᖕᒥᒨᖓᑎᑦᓯᓂᕐᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒨᖓᔪᓂᒃ ᒪᓕᒋᐊᓕᖕᓂ ᐊᑐᖅᑕᐅᔾᔪᑎᓕᐊᖑᓯᒪᔪᓂᒃ 

ᒪᓕᒋᐊᖅᑐᖃᓐᖏᒐᐃᒻᒪᑦ ᐱᓕᕆᐊᒃᓴᕆᔭᒥᓂᒃ ᐊᒻᒪᓗ ᑲᒪᒋᔭᐅᔭᕆᐊᖃᕐᓂᖓᓄᑦ ᐱᔪᒪᔭᖏᑎᒍᑦ ᐃᓄᖏᑕ, 

ᐱᔾᔪᑎᒋᓪᓗᒍ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᖅ ᐃᖕᒥᓄᐃᓐᓇᖅ ᐱᔾᔪᑎᒃᓴᒥᓂᒃ ᐃᑲᔫᑎᖃᕋᓱᐊᖅᑎᓪᓗᒍ ᐃᓱᒪᓕᐅᕐᓂᒃᑯᑦ 

ᐅᕝᕙᓘᓐᓃᑦ ᐊᐅᓚᔾᔭᐃᓯᒪᓂᒃᑯᑦ.. 

5. ᐱᒻᒪᕆᐅᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ ᓄᓇᕗᒻᒥᑦ ᐃᓄᖕᓂᒃ ᐱᔨᑦᑎᕋᓕᕌᖓᑕ ᐱᒻᒪᕆᐅᒋᔭᐃᑦ 

ᐃᓕᖅᑯᓯᖅᑎᐊᕙᐃᓪᓗ. 

ᐋᖅᑭᑦᑕᐅᓯᒪᔪᑦ 

6. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᐅᓚᑦᓯᔾᔪᑎᑎᒍᑦ ᐊᔪᖅᑎᑕᐅᒋᕗᖅ ᒐᕙᒪᒃᑯᓐᓂ ᓄᓇᕗᒻᒥᖅ ᐃᖅᑲᓇᐃᔭᖅᑎᒥᑦ 

ᐊᐅᓚᑦᓯᔪᓐᓇᓂᕐᒥᒃ ᐱᓕᕆᐊᒃᓴᓂᒃ ᐅᕝᕙᓘᓐᓃᑦ ᐃᖅᑲᓇᐃᔭᕐᓂᕐᒥᒃ ᓄᓇᕗᑦ ᒐᕙᒪᒃᑯᖏᑕ ᓯᓚᑖᒍᑦ ᐃᓚᒋᔭᐅᓂᖓ 

ᓈᖕᒪᒍᓐᓃᕈᑕᐅᓂᐊᖅᑎᓪᓗᒍ ᓴᖅᑭᐅᒪᓂᖓ ᐱᓕᕆᖃᑎᒋᖃᑦᑕᖅᑕᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂ, 

ᓈᖕᒪᒍᓐᓃᕈᑕᐅᒍᓐᓇᑎᓪᓗᒍ ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᐊᒃᓴᕆᔭᖏᓐᓄᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᓐᖏᑦᑐᒥᒃ 

ᐊᑐᖃᑦᑕᓂᕐᒧᑦ ᓄᓇᕗᑦ ᒐᕙᒪᒃᑯᖏᑕ ᑐᓴᕈᑎᖏᓐᓂᒃ, ᐱᖁᑎᖏᓐᓂᒃ ᐅᕝᕙᓘᓐᓃᑦ ᐃᓪᓗᖁᑎᒋᔭᖏᓐᓂᒃ. 

7. ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ ᐃᓚᐅᖃᑦᑕᕈᓐᓇᖅᐳᑦ ᐊᐅᓚᓂᕆᔭᐅᔫᑉ ᓯᓚᑖᒍᑦ ᐊᕝᕕᐊᕐᓂᐊᓐᖏᑐᐊᖅᐸᑦ ᒐᕙᒪᒃᑯᓐᓂ 

ᐱᔨᑦᓯᕋᕈᑎᓪᓗᐊᑕᕆᔭᖓᑕ ᐅᕝᕙᓘᓐᓃᑦ ᓱᕐᕋᐃᓂᐊᓐᖏᑐᐊᖅᐸᑦ ᑕᑉᐱᖅᓲᑕᐅᓗᓂ ᒐᕙᒪᒃᑯᓐᓂ ᐱᔨᑦᓯᕋᐅᑎᓄᑦ. 

8. ᐃᖅᑲᓇᐃᔭᖅᑏᑦ ᓯᓚᑖᓂᑦ ᐃᖅᑲᓇᐃᔭᕆᐊᖃᖏᑦᑐᑦ ᐃᖅᑲᓇᐃᔭᕐᕕᖓ ᐃᒪᐃᑐᐊᖅᐸᑦ:  
a. ᐊᑲᐅᙱᓪᓕᐅᕈᑎᖃᖅᑎᑦᓯᑉᐸᑦ;  
b. ᐱᓕᕆᐊᖑᑉᐸᑦ ᑭᒡᒐᖅᑐᐃᓗᓂ ᓄᓇᕗᑦ ᒐᕙᒪᒃᑯᖏᓐᓂᑦ ᑭᒡᒐᖅᑐᐃᓗᓂᓘᓐᓃᑦ ᒐᕙᒪᒃᑯᑦ ᓄᓇᕗᒻᒥᑦ 

ᐊᑐᐊᒐᖓᓂᑦ;  
c. ᐱᓕᕆᐊᖑᑉᐸᑦ ᐃᖅᑲᓇᐃᔭᕐᓇᐃᑦ ᐃᑲᕐᕋᖏᓐᓂᑦ;   
d. ᓄᖅᑲᖓᑎᑦᓯᑉᐸᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖏᓐᓂᑦ; 
e. ᐱᔭᕆᐊᖃᖅᐸᑦ ᐊᑐᕐᓂᕐᒥᑦ ᓄᓇᕗᑦ ᒐᕙᒪᒃᑯᖏᑕ ᐃᓪᓗᖁᑎᖏᓐᓄᑦ, ᐱᖁᑎᖏᓐᓄᑦ ᓱᓇᒃᑯᑖᖏᓐᓄᓘᓐᓃᑦ; 

f. ᐃᖅᑲᓇᐃᔭᖅᑎ ᐃᖅᑲᓇᐃᔮᖓᓄᑦ ᐊᑐᕈᓐᓇᑎᓪᓗᒍ ᑐᓴᖅᑲᐅᔭᕆᐊᖃᖏᓐᓂᖏᓐᓂᑦ ᖃᐅᔨᒪᓂᖃᕐᓂᕐᒥᑦ 

ᓇᒻᒥᓂᕐᓘᓐᓃᑦ ᐱᔾᔪᑎᑦᓴᕆᓗᒋᑦ.  

9. ᐃᖅᑲᓇᐃᔭᖅᑏᑦ ᑐᑦᓯᕋᕆᐊᖃᖏᑦᑐᑦ ᐊᑭᓕᐅᑎᓂᓪᓘᓐᓃᑦ ᐱᔭᕆᐊᖃᖏᑦᑐᑦ ᐊᓯᖏᓐᓂᓪᓘᓐᓃᑦ ᐃᑲᔫᑎᓕᕆᓂᕐᒧᑦ 

ᖃᓄᐃᓕᐅᕐᓂᐅᔪᓂᑦ ᐃᓚᒋᒻᒪᒋᑦ ᐃᖅᑲᓇᐃᔮᖏᑦᑕ ᐊᓯᐊᒍᑦ ᐊᑭᓕᖅᑕᐅᓂᖏᓐᓂᑦ ᐱᕚᓪᓕᕈᑕᐅᕙᑦᑐᓄᓪᓗ 

ᐱᖃᑦᑕᖅᑕᖏᓐᓄᑦ ᒐᕙᒪᒃᑯᓐᓂᑦ ᓄᓇᕗᒻᒥᑦ.  

10. ᐱᒻᒪᕆᐅᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ ᐱᔪᓐᓇᑎᑦᓯᖏᓪᓚᖅ ᒥᓂᔅᑕᐃᑦ ᑐᓪᓕᐊᑕ ᐊᖓᔪᖄᖓᓂᑦ ᐃᓚᐅᑎᕐᓗᓂ 

ᐅᑯᓂᖓ: 
a. ᐃᖅᑲᓇᐃᔮᖓ ᐃᓕᓐᓂᐊᕐᑕᐅᓯᒪᔪᒃᑯᓪᓘᓐᓃᑦ ᐃᖅᑲᓇᐃᔮᕆᔭᐅᔪᒥᒃ; 
b. ᐊᐅᓚᑦᓯᓂᕐᒥᑦ ᓇᒻᒥᓂᖁᑎᒋᔭᐅᔪᒥᑦ; ᐅᕝᕙᓘᓐᓃᑦ  
c. ᑲᑎᒪᔨᐅᖃᑕᐅᓗᓂ ᐅᕝᕙᓘᓐᓃᑦ ᑲᑎᒪᔨᐅᖃᑕᐅᓂᕐᒧᑦ ᑐᑭᒧᐊᑦᑎᑦᓯᔨᐅᓗᓂ ᐊᓯᐊᒍᑦ; 

 ᐃᖅᑲᓇᐃᔮᖓᑕ ᐊᐅᓚᑦᓯᓂᕆᔭᕆᐊᓕᖓᓄᑦ; 

 ᐃᓄᓕᕆᓂᕐᒧᑦ ᑲᑎᕝᕕᐅᕙᑦᑐᒥᑦ; 
 ᐅᑉᐱᕐᓂᓕᕆᓂᕐᒧᑦ ᑲᑐᔾᔨᖃᑎᒌᓂᑦ; ᐅᕝᕙᓘᓐᓃᑦ  

 ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᒍᑕᐅᔪᒥᑦ.  

11. ᐃᖅᑲᓇᐃᔭᖅᑏᑦ ᑲᒪᒋᔭᖃᕈᒪᓐᓂᖅᐸᑕ ᓯᓚᑖᓂᑦ ᓱᓕᕆᓂᐅᔪᓂᑦ, ᖃᐅᔨᒃᑲᐃᒋᐊᓕᒃ ᒥᓂᔅᑕᐃᑦ ᑐᓪᓕᐊᑕ 

ᐊᖓᔪᖄᖓᓂᑦ ᑎᑎᕋᕐᓗᓂ ᑕᑕᑎᕆᐊᓕᒻᒥᑦ ᓇᓗᓇᐃᖅᑕᐅᓯᒪᔪᒥᑦ ᐃᓚᓕᐅᔾᔭᐅᓯᒪᔪᒥᑦ A−ᒥ ᐱᒋᐊᓚᐅᖏᓐᓂᖓᓂᑦ 

ᐃᖅᑲᓇᐃᔮᒥᑦ ᓯᓚᑖᓂᑦ.    

12. ᒥᓂᔅᑕᐃᑦ ᑐᓪᓕᐊᑕ ᐊᖓᔪᖄᖓ ᐊᖏᕈᓐᓇᖅᑐᖅ ᕿᐱᓗᓪᓗᓂᓘᓐᓃᑦ, ᑎᑎᕋᕐᓗᓂ, ᐃᖅᑲᓇᐃᔭᖅᑎᐅᑉ 

ᑐᑦᓯᕋᐅᑎᖓᓂᑦ ᐊᓂᒍᓚᐅᖅᑎᓐᓇᒋᑦ ᐅᓪᓗᐃᑦ 20 ᐃᖅᑲᓇᐃᔭᐃᕐᓇᐃᑦ ᐅᓪᓗᖏᓐᓂᑦ.  

13. ᐊᔾᔨᓕᐊᖑᓯᒪᔪᒥᑦ ᐃᖅᑲᓇᐃᔭᖅᑎᐅᑉ ᑐᑦᓯᕋᐅᑎᖓᓂᑦ ᒥᓂᔅᑕᐃᑦ ᑐᓪᓕᐊᑕ ᐊᖓᔪᖄᖓᓂᓪᓗ ᑭᐅᔾᔪᑎᖏᑦ 

ᐃᓕᔭᐅᒋᐊᖃᖅᑐᑦ ᐃᖅᑲᓇᐃᔭᖅᑏᑦ ᑐᖅᑯᕐᕕᐊᓄᑦ.  

14. ᒥᓂᔅᑕᐃᑦ ᑐᓪᓕᐊᑕ ᐊᖓᔪᖄᖓ ᐊᖏᕐᓂᐊᖅᐸᑦ ᐊᑭᓕᖅᑐᖅᑕᐅᖏᓪᓗᓂ ᐃᖅᑲᓇᐃᔮᒥᑦ ᑲᒪᒋᔭᖃᕐᓂᕐᒥᓪᓘᓐᓃᑦ 

ᐊᑭᓕᖅᑐᖅᑕᐅᒐᓂᑦ ᓱᓕᕆᓂᐅᔪᓄᑦ, ᖃᐅᔨᒃᑲᐃᒋᐊᓕᒃ ᐊᖓᔪᖅᑲᐅᑏᑦ ᐊᓪᓚᕕᖓᓂᑦ ᑎᑎᕋᕐᓗᓂ ᐊᑐᕐᓗᓂ 

ᑕᑕᑎᕆᐊᓕᒻᒥᑦ ᓇᓗᓇᐃᖅᑕᐅᓯᒪᔪᒥᑦ ᒪᓕᑦᓴᐅᑎᔪᒥᑦ ᐃᓚᓕᐅᔾᔭᐅᓯᒪᔪᒥᑦ A−ᒥ ᐱᒋᐊᓚᐅᖏᓐᓂᕐᒥᓂᑦ ᓱᓕᕆᓂᕐᔪᒥᑦ.  

15. ᐊᖓᔪᖅᑲᐅᑏᑦ ᐊᓪᓚᕝᕕᖓ ᕿᐱᓗᒍᓐᓇᖅᑐᖅ ᐃᓚᒋᔭᐅᒋᐊᖃᕐᓂᖓᓂᑦ ᒥᓂᔅᑕᐃᑦ ᑐᓪᓕᐊᑕ ᐊᖓᔪᖅᑳᖓᓂᑦ 

ᐊᑭᓕᖅᑐᖅᑕᐅᒐᓂ ᓱᓕᕆᓂᐅᔪᒧᑦ ᐋᖅᑭᑦᓯᒍᓐᓇᕐᒥᔪᕐᓘᓐᓃᑦ ᐊᑐᖅᑕᐅᔭᕆᐊᓕᓐᓄᓪᓘᓐᓃᑦ ᐊᑭᓕᖅᑐᖅᑕᐅᖏᓪᓗᓂ 

ᓱᓕᕆᓂᐅᔪᓄᑦ ᒥᓂᔅᑕᐃᑦ ᑐᓪᓕᐊᑕ ᐊᖓᔪᖄᖓᑕ ᒪᓕᒋᐊᓕᖏᑦ.  

ᖃᐅᔨᒋᐊᕐᕕᐅᒍᓐᓇᓂᕐᒧᑦ 

16. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ s. 48 

17. ᓄᓇᕗᒻᒧᑦ ᐃᓄᖕᓂᒃ ᐱᔨᑦᑎᕋᓕᕌᖓᑕ ᓇᓗᓇᐃᒃᑯᑕᖓᑦ ᐱᒻᒪᕆᐅᒋᔭᐃᑦ ᐃᓕᖅᑯᓯᑦᑎᐊᕙᐃᓪᓗ 

18. ᐊᖓᔪᖅᑲᐅᑎᐅᓂᖅᓴᐃᑦ ᐊᑐᐊᒐᖏᑦ 

19. ᐃᓚᒋᔭᐅᖏᑦᑐᓄᑦ ᐃᖅᑲᓇᐃᔭᖅᑎᓄᑦ ᐊᑐᐊᒐᖏᑦ 

  



ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖓᑦ 

ᑎᓕᓯᔾᔪᑎ 203: ᓯᓚᑖᓂᑦ ᓱᓕᕆᓂᖅ 

ᖃᐅᔨᒃᑲᕈᓐᓇᖅᑕᐃᑦ 

20. ᑐᑭᒧᐊᑦᑎᑦᓯᔨ ᐊᓪᓚᕝᕕᒻᒥ ᐊᑐᐊᒐᖅ 
ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

975-5831 


